
सांवरिया सेठ की जय, जय घोष से गुंजायमान हुआ मालवा मेवाड़सांवरिया सेठ की जय, जय घोष से गुंजायमान हुआ मालवा मेवाड़
फूलों  के रथ में विराजित होकर शाही फूलों  के रथ में विराजित होकर शाही 

ठाटबाट से निकले श्री सांवरिया सेठ जीठाटबाट से निकले श्री सांवरिया सेठ जी

नीमच । देशभर की आस्था के केंद्र और 
मालवा मेवाड़ के सेठ संवारा की विशाल एवं भव्य 
पैदल यात्रा आज सुबह नीमच से मंडफिया के 
लिए रवाना हुई। जिसमें शहर सहित पूरे अंचल के 
सेठ के हजारों भक्तों ने सांवरिया सेठ की जय के 
जयघोष के साथ यात्रा में भाग लिया। समाजसेवी 
अरुल अशोक अरोरा मित्र मण्डल के तत्वावधान 
में नीमच सें साँवलियाजी तक की विशाल एवं 
भव्य पैदल यात्रा में हजारों श्रद्धांलुओं का जत्था 
नीमच के गुरुद्वारे पर एकत्रित होकर सांवरिया सेठ 
धाम मंडफिया की ओर धूमधाम से डीजे और ढोल 

धमाकों की थाप पर नाचते गाते,  सवारियां सेठ 
के जयकारे लगाते रवाना हुए। इस यात्रा के दौरान 
पैदल जाने वाले हजारों श्रद्धांलुओं के चाय पानी 
नाश्ता और रास्ते में विश्राम और भोजन प्रसादी 
सहित सम्पूर्ण उत्तम व्यवस्था की गई। नीमच से 
सांवरिया जी तक निकलने वाली इस धार्मिक 
पैदल यात्रा में भक्तों का जोश चरम पर  रहा। 
इस दौरान जगह जगह पदयात्रियों की पुष्प वर्षा 
कर पैदल यात्रियों स्वल्पाहार के माध्यम से नगर 
वासियों ने अगवानी की। इस दौरान यात्रा में पैदल 
यात्री भगवान श्री सांवरिया सेठ के भजनों पर 

ढोल डीजे की थाप पर झूमते नाचते हुए चल रहे 
थे, पैदल यात्रा के दौरान अरुल अशोक अरोरा 
गंगानगर ग्रुप की लाजवाब व्यवस्थाएं रही। पैदल 
यात्रियों के लिए यात्रा के दौरान मेडिकल  लगेज 
सहित विभिन्न व्यवस्थाओं को लेकर पदयात्रा 
नीमच से निकली। पदयात्रा के साथ-साथ 
भगवान सांवरिया सेठ की सुसज्जित पुष्प हार से 
बनी आकर्षक झांकी पद यात्रियों सहित दर्शकों 
का मन मोह रही थी, सुसज्जित ट्रैक्टर ट्राली में 
भगवान सांवरिया सेठ की झांकी यात्रा के दौरान 
आकर्षण का केंद्र रही।

जगह जगह हुआ शोभायात्रा, भक्तों और 
समाजसेवी अरुल अशोक अरोरा का स्वागत - 
गुरुद्वारा चौराहे से लेकर यात्रा के पूरे मार्ग पर 
शहरवासियों और अनेकों समाजसेवी संगठनों ने 
भव्य स्वागत किया। यात्रा का सीआरपीएफ रोड, 
कलेक्टर चौराहे, कनावटी, डुंगलावदा, सगरना, 
नयागांव, निंबाहेड़ा आदि जगह पर श्री सांवरिया 
सेठ उनके भक्तों और समाजसेवी अरुण अशोक 
अरोरा गंगानगर का अनेक संस्थाओं ने पुष्प वर्षा 
कर स्वागत किया नीमच में लगभग हर थोड़ी दूरी 
पर उनका स्वागत सत्कार हुआ।

अरुल अशोक अरोरा (गंगानगर) द्वारा आयोजित ऐतिहासिक श्री सांवरियाजी अरुल अशोक अरोरा (गंगानगर) द्वारा आयोजित ऐतिहासिक श्री सांवरियाजी 
पैदल यात्रा में हजारों की संख्या में पहुँचे भक्त, जगह जगह हुआ भव्य स्वागतपैदल यात्रा में हजारों की संख्या में पहुँचे भक्त, जगह जगह हुआ भव्य स्वागत

पीआईयू, स्वास्थ्य 
विभाग निर्माण 
कार्य, उच्च शिक्षा 
विभाग, स्कूल शिक्षा 
विभाग, गृह निर्माण 
एवं अधोसंरचना 
विकास मंडल, 
राजस्व प्रकरणों 
की समीक्षा की 
गई। इस दौरान 

नीमच-झालावाड मार्ग को मप्र की 
सीमा तक फोरलेन बनाने सीएम 
की घोशणा का मुद्दा भी उठा, 
जिस पर अपर मुख्य सचिव ने 
सम्बंधित विभाग के अधिकारियों 
को प्राक्कलन तैयार कर शासन को 
प्रस्ताव भेजने के निर्देश दिए।

ज्ञातव्य है कि उज्जैन सिंहस्थ 
2028 को लेकर मप्र शासन ने 
तैयारियां शुरू कर दी है, जिसको 
लेकर संभागीय समीक्षा भी की गई।

नीमच, बुधवार 05 फरवरी 2025
वर्ष - 02, अंक - 40

स्वत्वाधिकारी, सम्पादक, प्रकाशक एवं मुद्रक ऐश्वर्य शर्मा के लिए माँ भगवती प्रिन्टर्स बंगला नं. 23, आईडीबीआई बैंक के सामने, नीमच, जिला-नीमच, मध्यप्रदेश से मुदित एवं प्रकाशित। सम्पर्कः 9407423966। सभी विवादों का न्याय क्षेत्र नीमच होगा।

मालवा फर्स्ट

नीमच 4 फरवरी (निप्र)। 
प्रधामंत्री आवास योजना के तहत 
शेष रहे पात्र हितग्राहियों के नाम 
पी.एम.आवास सूची में जोड़ने 
के लिए सर्वेक्षण का कार्य किया 
जा रहा है। इसके तहत जिले में 
गुणवत्तापूर्ण सर्वे कर, सभी शेष 
रहे पात्र हितग्राहियों के नाम सर्वे 
सुची में शामिल किए जाए। कोई 
भी पात्र हितग्राही सर्वे में वंचित ना 
रहे।  यह निर्देश कलेक्टर हिमांशु 
चंद्रा ने मंगलवार को कलेक्टोरेट 
सभाकक्ष नीमच में जनसुनवाई 
करते हुए सभी जनपद सीईओ को 
दिए। जनसुनवाई में कलेक्टर ने 91 
आवेदकों की समस्याएं सुनी और 
उनका निराकरण करने के निर्देश 
संबंधित विभागों के अधिकारियों को 
दिए। इस मौके पर जिला पंचायत 
सीईओ अमन वैष्णव, एडीएम 
श्रीमती लक्ष्मी गामड़ एवं जिला 
अधिकारी भी उपस्थित थे।

जनसुनवाई में जाट के इकबाल 
हुसैन ने जमीन का कब्जा दिलाने, 
भगवानपुरा की अनिता मोगिया ने 
आवासीय पट्टा दिलाने, बामनिया के 
सालिगराम ने रास्ते की भूमि पर त्रुटि 
कर, अधिक रकबा दर्ज हो जाने से 
त्रुटि सुधार करवाने, बरूखेडा के 
भेरूलाल मेघवाल ने वारिसानों द्वारा 
भरण पोषण से वंचित करने पर स्व 
अर्जित भूमि से वारिसानों के नाम 

हटाने संबंधी आवेदन प्रस्तुत किया, 
जिस पर कलेक्टर ने संबंधित 
अधिकारियों को कार्यवाही करने के 
निर्देश दिए।

जनसुनवाई में मण्डी गेट नीमच 
की मांगीबाई भील, ग्वालटोली के 
ताराचंद, रतनगढ के गोपालकृष्ण 
राठौर, धरेरिया कलां के मोहम्मद 
सिद्दी कुरैशी, चीताखेडा की अवंति 
बाई, बघाना के सलमान, लक्ष्मी 
चांदमल, गिरदौडा के किशन सिह, 
बिसलवास की जानीबाई नाथ, 
लासुर के योगेश पाटीदार, जावद 
के जगदीश धाकड़, बांगरेड खेडा 
के जोरसिह बंजारा, विकास नगर 
नीमच की सुनीता चांवला, मनासा 
के अनिल नागदा, नीमच सिटी 
के असरफ खां, पिपलिया बाग के 
मेहमुद खा, अरनिया मानगिर की 
भूरीबाई, सिंगोली की सलमा बानो, 
शांतिबाई गर्ग, दडोली के मनसुख 
दास, रामपुरा की कुसुम करेल, 
इनायत पुरा रामपुरा की राधा मोर्य, 
हुडको कॉलोनी नीमच की अनिता 
यादव,  नीमच सिटी की दुलीबाई 
मीणा, मनासा के जगन्नाथ गाडी 
लौहार, लखनसिह गाडी लौहार एवं 
जमुनियाकला की सुमित्राबाई ने भी 
अपना आवेदन प्रस्तुत कर अपनी 
समस्याएं सुनाई। जिस पर कार्यवाही 
के निर्देश संबंधित विभागों के जिला 
अधिकारियों को दिए गए है।

पी.एम.आवास योजना के तहत 
सर्वे कर शेष पात्र हितग्राहियों 
के नाम सूची में जोड़े - चंद्रा

कलेक्टर ने की जनसुनवाई- 91 आवेदकों की सुनी समस्याएं

नीमच। उज्जैन में आयोजित 
संभागीय समीक्षा बैठक में नीमच 
विधानसभा क्षेत्र में नीमच-
झालावाड मार्ग को फोरलेन बनाने 
प्राक्कलन तैयार करने सहित अन्य 
विकास कार्यों की धीमी गति का 
मामला विधायक दिलीपसिंह परिहार 
ने उठाया, जिस पर बैठक की 
अध्यक्षता कर रहे म.प्र.शासन के 
अपर प्रमुख सचिव राजेश राजोरा 
ने कलेक्टर को कार्रवाई के निर्देश 
दिए हैं। बैठक में संभाग के सभी 
विधायक, संभागायुक्त, कलेक्टर 
आदि अधिकारी सम्मिलित हुए, 
जिसमें नीमच विधायक दिलीपसिंह 
परिहार ने नीमच में सीएम राईज 
स्कूल का निर्माण शुरू होने में हो 
रही देरी, बघाना रेलवे फाटक पर 
ओवर ब्रिज निर्माण, सिटी फोरलेन 
निर्माण, हिंगोरिया फाटक पर ओवर 
ब्रिज निर्माण की धीमी गति के साथ 
ही शहर में नगरपालिका के माध्यम 
से किए जा रहे सांवरिया सेठ 

नीमच-झालावाड मार्ग फोरलेन 
प्राक्कलन प्रस्ताव भेजने के निर्देश

विधायक दिलीपसिंह परिहार ने संभागीय समीक्षा बैठक में उठाए विकास कार्यों के मुद्दे
मंदिर के पीछे नाला 
सौन्दर्यीकरण और 
सिटी रोड पर खेल 
स्टेडियम के निर्माण 
में हो रही लेतलाती 
का मुद्दा उठाया, 
जिस पर अपर प्रमुख 
सचिव राजेश राजोरा 
ने कलेक्टर हिमांशु 
चन्द्रा से सवाल 
किया, तो कलेक्टर ने जो दिक्कते 
हैं, उनके बारे में अवगत करा दिया 
और निर्माण कार्यों के सम्बंध में 
कहा कि कार्य गतिशील है। इस 
दौरान नीमच-झालावाड रोड को 
फोरलेन बनाने प्राक्कलन तैयार 
कर शासन को प्रस्ताव भेजने के 
निर्देश दिए गए।

बैठक में अपर प्रमुख सचिव 
श्री राजोरा ने लोक निर्माण 
विभाग, भारतीय राश्ट्रीय राजमार्ग 
प्राधिकरण, प्रधानमंत्री ग्राम सडक 
योजना, जल संसाधन विभाग, 

नीमच । श्री सीताराम जाजू 
शासकीय कन्या स्नातकोत्तर 
महाविद्यालय में चार दिवसीय 
वसंतोत्सव के द्वितीय दिवस के 
सांस्कृतिक कार्यक्रम ‘उल्लास’ 
रंगारंग तरीके से सम्पन्न हुए। 

कार्यक्रम की शुरूआत मॉ 
सरस्वती व गणेश पूजन के साथ 
हुई, जिसमें प्राचार्य डॉ0 एन0के0 
डबकरा, वसंतोत्सव प्रभारी डॉ. 
बीना चौधरी व अन्य प्राध्यापकों 
ने पुष्प अर्पण कर सरस्वती पूजन 
किया व छात्राओं ने मनमोहक 
सरस्वती वंदना प्रस्तुत की। आज 
के कार्यक्रम में नृत्य, गायन की 
विधाओं में 50 से अधिक समूहों व 
एकल प्रतिभागियों ने अपनी रंगारंग 

प्रस्तुतियां दी, जिससे कॉलेज का 
माहोल वसंतरूपी खुशनुमा हो 
गया। 

कार्यक्रम मे महाविद्यालय की 
जनभागीदारी समिति के अध्यक्ष श्री 
विजय बाफना व श्रीमती बाफना 
उपस्थित हुए। श्री बाफना ने सभी 
प्रतिभागियों की प्रस्तुतियों की 
भूरी-भूरी प्रशंसा कर उत्साहवर्धन 
किया। आज के कार्यक्रम के 
प्रभारी डॉ0 पी.सी. रांका ने बताया 
कि सांस्कृतिक कार्यक्रम की थीम 
उल्लास थी, जिसमें छात्राओं 
व महाविद्यालय के माहौल को 
उल्लासमय बना दिया। 

आज के कार्यक्रम का संचालन 
छात्राओं द्वारा किया गया, जिसमें 

रोहिणी मालवीय, एंजेल मित्तल, 
निहा गुर्जर और लक्की पारवानी ने 
किया। पूरे कार्यक्रम में महाविद्यालय 
की छात्राओं ने प्रतिभागियों का 
जोश के साथ उत्साहवर्धन किया। 
कार्यक्रम के दौरान प्राचार्य डॉ0 
एन0के0 डबकरा व महाविद्यालय 
परिवार व बड़ी संख्या में छात्राएं 
उपस्थित रही। 

प्राचार्य डॉ0 डबकरा ने बताया 
कि वसंतोत्सव की अगली कड़ी में 
बुधवार को वसंत मेले का आयोजन 
छात्राओं द्वारा किया जाएगा, जिसमें 
छात्राओं द्वारा विभिन्न व्यंजनों वाले 
स्टॉल लगाए जाऐंगे व सेल्फी पाइंट 
तथा फरमाईशी गीत वाले कार्यक्रम 
भी आयोजित होंगे।

जाजू कॉलेज में वसंतोत्सव के रंगारंग 
सांस्कृतिक कार्यक्रम ‘उल्लास’ का आयोजन

नीमच। नीमच का नाम खेलों में हमेशा 
से ही ऊंचा रहा है। इस बार फिर में एक 
बार नीमच की एक बेटी ने जिमनास्टिक्स 
में राष्ट्रीय प्रतियोगिता में टॉप 5 में स्थान 
बनाकर नीमच का नाम गौरवान्वित किया 
है। नीमच शहर की नीमचसिटी की रहने 
वाली देविशा पिता गजेंद्र(पीयूष) चौधरी 
ने दिनांक 02 से 03 फरवरी  2024 

तक पश्चिम बंगाल के कोलकाता के 
स्पोर्ट्स अथॉरिटी ऑफ इंडिया के  इंडोर 
स्टेडियम में आयोजित 68वी शालेय राष्ट्रीय 
जिम्नास्टिक प्रतियोगिता अंडर 17 वर्ग में 
अपना उत्कृष्ट प्रदर्शन करते हुए पूरे देश भर 
से आई सैकड़ों खिलाड़ियों में 5वे स्थान पर 
आई। देविशा नीमच जिले से पहली ऐसी 
जिम्नास्टिक खिलाड़ी है जिसने ये मुकाम 

हांसिल किया है। देविशा के कोच राजकुमार 
सिन्हा ने बताया कि यह हमारे पूरे शहर ही 
नही पूरे प्रदेश के लिए गौरव की बात है 
कि  देशभर के विभिन्न राज्यों  की राष्ट्रीय 
प्रतिभागियों में अपना श्रेष्ठ प्रदर्शन देकर 
देविशा चौधरी ने अपना स्थान बनाया। 
देविशा ने जिम्नास्टिक की अनइवन बार 
पर बेहतरीन प्रदर्शन किया और टॉप 5 में 

रही। उन्होंने बताया कि पूर्व में भी नीमच के 
कई खिलाड़ियों ने राष्ट्रीय स्तरीय और राज्य 
स्तरीय पर खेल चुके है।

नीमच पहुंचने पर हुआ भव्य स्वागत 
- देविशा और कोच राजकुमार सिन्हा के 
नीमच पहुंचने पर भोलियावास स्थित मिताई 
एक्रोमेनिएक्स जिम्नास्टिक सेंटर पर एक 
स्वागत समारोह रखा गया। जिसमें खिलाड़ी 

देविशा को शुभकामनाएं देने के लिए 
जिला क्रीड़ा अधिकारी सावित्री मालवीय, 
बाबूलाल गौड़, किशोर बागड़ी, रमेश मोरे, 
मालवीय जी, शबनम खान मेडम, उमाकांत 
पुरोहित, ईश्वर सिंह चौहान, दिलीप रावल, 
राहुल चौधरी, मुकेश भेपारिया, राकेश 
सिन्हा, रुक्मणी देवी सहित अनेक गणमान्य 
उपस्थित थे।

नीमच की बेटी देविशा ने किया राष्ट्रीय स्तर पर नाम रोशन
68वी राष्ट्रीय विद्यालयीन जिमनास्टिक प्रतियोगिता में टॉप 5 में बनाया स्थान

प्रदेश में बनेंगे 10 लाख प्रधानमंत्री 
शहरी आवास, जारी रहेगी ढाई लाख 

की सब्सिडी, कैबिनेट ने दी मंजूरी
भोपाल। शहरों को झुग्गीमुक्त 

करने की दिशा में राज्य सरकार ने 
कदम बढ़ा दिया है। प्रदेश के शहरी 
क्षेत्रों में हितग्राहियों को आगामी 
पांच वर्ष में 10 लाख आवास 
उपलब्ध कराए जाएंगे। इसके 
लिए मुख्यमंत्री मोहन यादव की 
अध्यक्षता में मंगलवार को मंत्रालय 
में हुई कैबिनेट बैठक में प्रधानमंत्री 
आवास योजना शहरी 2.0 को 
स्वीकृति दे दी। इसमें केंद्र और 
राज्य सरकार मिलकर 50 हजार 
करोड़ रुपये निवेश करेंगी, जिससे 
न केवल अर्थव्यवस्था को गति 
मिलेगी बल्कि रोजगार के अवसर 
भी बनेंगे।

कैबिनेट के महत्वपूर्ण 
फैसले ये भी - निजी डेवलपर 
से हितग्राही यदि आवास खरीदता 
है तो अनुदान का बाउचर दिया 
जाएगा। भोपाल, इंदौर, ग्वालियर, 
जबलपुर सहित अन्य बड़े शहरों 
को मलिन बस्ती मुक्त करने की 
दिशा में पीपीपी माडल पर आवास 
उपलब्ध कराए जाएंगे।

नगरीय निकाय, राज्य की 
अन्य निर्माण एजेंसी के साथ निजी 
बिल्डर आवास बनाकर देंगे। 
इसके साथ ही कामकाजी महिला, 
औद्योगिक श्रमिक, शहरी प्रवासी, 
बेघर, निराश्रित, छात्रों सहित अन्य 
पात्र हितग्राहियों के लिए किराए पर 
आवास बनाकर उपलब्ध किए 
जाएंगे। स्वयं की भूमि पर आवास 
निर्माण के लिए ढाई लाख रुपये 
का जो अनुदान दिया जा रहा है, 
वह जारी रखा जाएगा। बिल्डरों 
की एक वाइट श्रेणी बनाई जाएगी। 
इसमें वे बिल्डर शामिल किए 
जांएगे, जिनकी योजना को रेरा से 
अनुमति होगी और रिकार्ड अच्छा 
होगा। केंद्र सरकार ने योजना में 
अविवाहित कमाऊ वयस्क सदस्यों 
को अलग से लाभ दिए जाने का 
प्रविधान समाप्त कर दिया है। एक 
हितग्राही परिवार में अब पति, 
पत्नी, अविवाहित बेटा-बेटियां 
शामिल होंगे। 20 वर्ष में किसी भी 
आवासीय योजना में लाभ प्राप्त 
करने वाले अपात्र होंगे।


